
Lambodara Stuti by Devarshi

ಲಂಬೋದರಸ್ತುತಿಃ  ದೇವರ್ಷಿಭಿಃಪ್ರೋಕ್ತಾ

ಬ್ರಹ್ಮೋವಾಚ   -

ಏವಂಕ್ರೋಧಾಸುರಂ ಶಾಂತಂದೃಷ್ಟ್ವಾ  ದೇವರ್ಷಯೋಽಮಲಾಃ ।
ಹರ್ಷಯುಕ್ತಾ ವಿಶೇಷೇಣಪುಪೂಜುರ್ಗಣನಾಯಕಮ್ ॥ ೧॥
ಪೂಜಯಿತ್ವಾ ವಿಧಾನೇನನೇಮುರ್ಲಂಬೋದರಂಪುನಃ ।
ತತಸ್ತಂ  ತುಷ್ಟುವುಃ  ಸರ್ವೇ ಭಕ್ತಿ ನಮ್ರಾತ್ಮಕಂಧರಾಃ   ॥ ೨॥
ದೇವರ್ಷಯಊಚುಃ
ಶ್ರೇಷ್ಠಂ   ಪ್ರಧಾನಂ ಸಕಲಾದಿಭೂತಂಸರ್ವಾಂತಗಂಪೂರ್ಣಮನಂತಭಾವಮ್ ।
ನಿತ್ಯಂ  ನಿಜಾತ್ಮಾನಮಚಿಂತ್ಯಸಂಸ್ಥಂ   ಲಂಬೋದರಂತಂಚವಯಂನತಾಃ ಸ್ಮಃ  ॥ ೩॥
ಬೋಧೇನಹೀನಂಸ್ವಸುಖೇ ನಿಮಗ್ನಂ  ಬೀಜಾತ್ಮಕಂ ಸಾಂಖ್ಯಮನಂತವೇದ್ಯಮ್   ।
ವೈದೇಹಯೋಗೇನಚಲಭ್ಯಮೇವಂ ಲಂಬೋದರಂತಂಚವಯಂನತಾಃ ಸ್ಮಃ  ॥ ೮॥
ಜೀವಂಪರಾನಂದಮಯಂಪರೇಶಂಬೋಧಸ್ವರೂಪಂ ಪ್ರಕೃತೇರ್ಲಯಸ್ಥಮ್   ।
ದೇಹೈರ್ವಿಹೀನಂಚತದಾತ್ಮಹೀನಂ ಲಂಬೋದರಂತಂಚವಯಂನತಾಃ ಸ್ಮಃ  ॥ ೫॥
ಸೋಽಹಂಸದಾಭೇದವಿವರ್ಜಿತಂವೈದೇಹಾತ್ಮಯೋಗಂ ಸಕಲಾವಭಾಸಮ್ ।
ನಿತ್ಯಂ  ಪುರಾಣಂಪುರುಷಂಗಣೇಶಂಲಂಬೋದರಂತಂಚವಯಂನತಾಃ ಸ್ಮಃ  ॥ ೬॥
ಬಿಂದುಸ್ವರೂಪಂ ಮನಸಾಽಥ ಗಮ್ಯಂ ಪಾದೈರ್ವಿಹೀನಂಚಚತುಷ್ಪದಂ ಯಮ್ ।
ನಾನಾತ್ಮಭೇದಾಶ್ರಿತಮೇಕದಂತಂ  ಲಂಬೋದರಂತಂಚವಯಂನತಾಃ ಸ್ಮಃ  ॥ ೭॥
ನಾದಸ್ವರೂಪಂ ಚಗುಣೇಶಮೇಕಂಸರ್ವತ್ರ ಚಕ್ಷುಃಶ್ರುತಿತುಂಡಭೂತಮ್   ।
ಸರ್ವತ್ರ ಹಸ್ತೋದರಪಾದಪದ್ಮಂ  ಲಂಬೋದರಂತಂಚವಯಂನತಾಃ ಸ್ಮಃ  ॥ ೮॥
ಸಂಸ್ಥಂ ಸುಷುಪ್ತೌ ಸಮಭಾವದಂವೈದ್ವಂದ್ವಜ್ಞಮಾದ್ಯಂ     ದ್ವಿವಿಧಾವಭಾಸಮ್  ।
ಆನಂದಕಂದಂತಮಸಾವಿಭಾಂತಂಲಂಬೋದರಂತಂಚವಯಂನತಾಃ ಸ್ಮಃ  ॥ ೯॥
ಸೂಕ್ಷ್ಮಸ್ವರೂಪಂ  ಚತಥಾಂತರಸ್ಥಂ  ಸರ್ವಜ್ಞಮಾದ್ಯಂ   ಗಣನಾಯಕಂಯಮ್ ।
ವಿಜ್ಞಾನಕೋಶಸ್ಥವಿಹಾರಕಾರಂ  ಲಂಬೋದರಂತಂಚವಯಂನತಾಃ ಸ್ಮಃ  ॥ ೧೦॥
ಸ್ಥೂಲಸ್ವರೂಪಂ  ಸಕಲಾಭಿಮಾನಂಶ್ರೇಷ್ಠಂ   ರಜೋಯುಕ್ತಮನಂತಮಾದ್ಯಮ್   ।

ಅನ್ನಾತ್ಮಭೋಗೇಷು ವಿಹಾರಸಿದ್ಧಂ ಲಂಬೋದರಂತಂಚವಯಂನತಾಃಸ್ಮಃ ॥ ೧೧॥
ಅಧ್ಯಾತ್ಮರೂಪಂ  ತಮಸಾಚರಂತಂದ್ರವ್ಯಪ್ರಕಾಶಂ   ಪರಮಾರ್ಥಭೂತಮ್ ।
ದೇಹೇಂದ್ರಿಯಜ್ಞಾನಮಯಂ   ಚ ಢುಂಢಿಂ ಲಂಬೋದರಂ ತಂ ಚ ವಯಂ ನತಾಃ ಸ್ಮಃ
॥ ೧೨॥
ನಿತ್ಯಂ  ರಜೋದೇಹವಿಕಾರಗಂವೈಕರ್ಮಸ್ವರೂಪಂ ವಿವಿಧೇಂದ್ರಿಯಸ್ಥಮ್   ।
ತಜ್ಜಾಧಿಭೂತಾತ್ಮಕಮಪ್ರಮೇಯಂ   ಲಂಬೋದರಂತಂಚವಯಂನತಾಃಸ್ಮಃ ॥ ೧೩॥
ಜ್ಞಾನಸ್ವರೂಪಂ  ಸಕಲಾಮರಸ್ಥಂ  ಸರ್ವೇಂದ್ರಿಯಜ್ಞಾನಕರಂ  ಪ್ರಭುಂ ವೈ ।
ತಜ್ಜಾಧಿದೈವಪ್ರಚುರಂ  ಮಹಾಂತಂಲಂಬೋದರಂತಂಚವಯಂನತಾಃಸ್ಮಃ ॥ ೧೪॥
ಆಕಾಶರೂಪಂಸಕಲಾವಭಾಸಂನಾದಪ್ರಪೂರಂ ಸಕಲಾಭಿಭೂತಮ್ ।
ಭೂತೈಃಸದಾಖೇಲಕಮಾದಿನಾಥಂಲಂಬೋದರಂತಂಚವಯಂನತಾಃಸ್ಮಃ ॥ ೧೫॥
ವಾಯುಸ್ವರೂಪಂ ಜಗದೇಕಚಾಲಂಪ್ರಾಣಾದಿಸಂಸ್ಥಂ   ಸ್ವವಿಭಾಗದಂ ಯಮ್ ।
ದೇಹಪ್ರಚಾರಂ ದಶನಾಮಭಿಶ್ಚ ಲಂಬೋದರಂತಂಚವಯಂನತಾಃ ಸ್ಮಃ  ॥ ೧೬॥
ತೇಜಃಸ್ವರೂಪಂ ಸಕಲಾವಭಾಸಂದ್ವಂದ್ವಪ್ರಚಾರಂ   ಜಠರೇಸುಸಂಸ್ಥಮ್  ।
ಸಂಧೌಸದಾವ್ಯಾಪ್ಯ  ವಿಭಾಗಕಾರಂಲಂಬೋದರಂತಂಚವಯಂನತಾಃ ಸ್ಮಃ  । ೧೭
ಜಲಸ್ವರೂಪಂ ರಸಯುಕ್ತಮೇವ ಪುಷ್ಟಿಪ್ರದಂ  ಷಡ್ರಸಗಂ ಪರೇಶಮ್ ।
ನಿತ್ಯಾರ್ದ್ರಭಾವಸ್ಯ   ಪ್ರಕಾಶದಂ  ಯಂ ಲಂಬೋದರಂ ತಂ ಚ ವಯಂ ನತಾಃ ಸ್ಮಃ  ॥
೧೮॥
ಪೃಥ್ವೀಸ್ವರೂಪಂ  ಚಧರಾಧರೇಶಂಸರ್ವಾನ್ನಮೂಲಂ ವಿವಿಧೌಷಧಿಸ್ಥಮ್  ।
ಆಕಾರರೂಪಂಚಗಜಾನನಂವೈಲಂಬೋದರಂತಂಚವಯಂನತಾಃ ಸ್ಮಃ  ॥ ೧೯॥
ವಿರಾಟ್ಸ್ವರೂಪಸ್ಥಮನಂತಪಾರಂ   ಸರ್ವತ್ರ ನೇತ್ರಂ  ಚ ಸಹಸ್ರಶೀರ್ಷಮ್  ।
ಸರ್ವತ್ರ ಹಸ್ತಾನನಪಾದಕಾದಿಂ ಲಂಬೋದರಂತಂಚವಯಂನತಾಃ ಸ್ಮಃ  ॥ ೨೦॥
ರಜೋಯುತಂಸೃಷ್ಟಿಕರಂ ದ್ವಿಜೇಶಂ ಆದಿಸ್ವರೂಪಂ ಪ್ರಪಿತಾಮಹಂ ಯಮ್ ।
ಸಮಾನಭಾವೇನಸುರಾಸುರಸ್ಥಂ ಲಂಬೋದರಂತಂಚವಯಂನತಾಃ ಸ್ಮಃ  ॥ ೨೧॥
ಸತ್ವಪ್ರಚಾರಂ  ಹರಿರೂಪಧಾರಂಯಂತಾಮಸಂಶಂಕರವೇಷಸಂಸ್ಥಮ್  ।
ಸೂರ್ಯಪ್ರಚಾರಂ  ಜಗದಂಬಿಕಾಗಂ ಲಂಬೋದರಂ ತಂ ಚ ವಯಂ ನತಾಃ ಸ್ಮಃ  ॥
೨೨॥
ಇತ್ಯಾದಿಭೇದೈಃ ಸುವಿರಾಜಮಾನಂಸರ್ವೈರ್ವಿಹೀನಂತುಕಥಂವಯಂಸ್ತುಮಃ  ।
ದೇವಾಃಶಿವಾದ್ಯಾಶ್ಚ  ವಿಕುಂಠಿತಾವೈಲಂಬೋದರಂತಂಚವಯಂನತಾಃಸ್ಮಃ ॥೨೩॥

ಬ್ರಹ್ಮೋವಾಚ   -

ಸ್ತುತ್ವಾ  ದೇವರ್ಷಯಸ್ತ್ವೇವಂ  ಪ್ರಣೇಮುಸ್ತೇ   ಗಜಾನನಮ್ ।
ಲಂಬೋದರಸ್ತಾನ್ ಉವಾಚಮಹಾಭಾಗಾನ್ಸುಸಿದ್ಧಿದಃ  ॥ ೨೪॥
ಭವತ್ಕೃತಮಿದಂ ಸ್ತೋತ್ರಂ   ಭವೇನ್ಮತ್ಪ್ರೀತಿವರ್ಧನಮ್   ।
ಪಠತಾಂ ಶ‍ೃಣ್ವತಾಂ  ಸದ್ಯಃ  ಸರ್ವಸಿದ್ಧಿಪ್ರದಾಯಕಮ್   ॥ ೨೫॥
ಧರ್ಮಾರ್ಥಕಾಮಮೋಕ್ಷಾಣಾಂ ಸಾಧನಂಬ್ರಹ್ಮದಂ  ಪರಮ್ ।
ಭವಿಷ್ಯತಿ  ಸದಾಮಾನ್ಯಂ  ಸರ್ವಕಾರ್ಯೇಷುಸರ್ವದಾ ॥ ೨೬॥
ಮಾರಣೋಚ್ಚಾತನಾದೀನಿ ಸ್ತೋತ್ರೇಣೈವ  ಸುರರ್ಷಯಃ ।
ಭವಿಷ್ಯತಿ  ನಸಂದೇಹಃಪರಕೃತ್ಯವಿನಾಶನಮ್  ॥ ೨೭॥
ಪುತ್ರಪೌತ್ರಾದಿಕಂ  ಸರ್ವಂ ಲಭತೇಸ್ತೋತ್ರಪಾಠತಃ   ।
ಧನಧಾನ್ಯಕಲತ್ರಾದಿ  ಸುಖಂವಿಂದತಿಮಾನವಃ ॥ ೨೮॥
ಕಾರಾಗೃಹಗತಂಸದ್ಯೋ ಮೋಚಯೇತ್ಸ್ತೋತ್ರಪಾಠತಃ   ।
ಹೃದೀಪ್ಸಿತಂ ಲಭೇತ್ಸರ್ವಮೇಕವಿಂಶತಿವಾರತ ॥ ೨೯॥
ಏಕವಿಂಶತಿಪಾಠಾಂಶ್ಚ ಸ್ತೋತ್ರಸ್ಯಾಸ್ಯ    ಕರಿಷ್ಯತಿ  ।
ಸ ಸದ್ಯೋ  ಹಿ ಫಲಂಭುಕ್ತಂ  ಏಕವಿಂಶದ್ದಿನಾವಧಿ  ॥ ೩೦॥
ಇತಿದೇವರ್ಷಿಭಿರ್ಪ್ರೋಕ್ತಾ  ಲಂಬೋದರಸ್ತುತಿಃ  ಸಮಾಪ್ತಾ । ೫.೯

